
1.
Опис на состојбите во областа и дефинирање на проблемот

1.1
Опис на состојбите 
Политиката  за  заштитата  на потрошувачите во Република Македонија  е регулирана  со Закон   за  заштита  на потрошувачите  кој за  прв  пат е донесен во 2004 година. ( „ Службен весник на Република Македонија бр. 38/04) и  е делумно усогласен со 13 Директиви на Европската Унија од оваа област. Измената  на Законот со цел понатамошна хармонизација на правна рамка за заштита на потрошувачите во Република Македонија со соодветната на ЕУ е направена во 2011 година  и се транспонирани  две нови директиви на Европската Унија, посебно во делот на нечесно пазарно однесување од страна на субјектите на внатрешниот пазар и колективна заштита на интересите на потрошувачите, со цел  зголемување на заштитата на економските интереси на потрошувачите од нечесно пазарно однесување од страна на трговците, поголема информираност на потрошувачите заради правилен избор при купувањето на производите и услугите, заштита на потрошувачите од нечесно пазарно однесување при вршење на промет на производи и услуги, како и можноста за заштита на заедничките интереси на потрошувачите по пат на покренување на постапки пред надлежните судови.

1.2
Причини за проблемите кои се предмет на разгледување 
Потребата  од донесувањето на Предлог  - законот произлегува  од  заклучок број 13.од педесет и втората  седница  на Владата на  Република Македонија,  одржана на 2.02.2015 година, точка 116: Прашања  и предлози.  
Согласно  заклучокот се задолжува Министерството за економија за  економија  до 
крајот на април 2015 година да подготви  измени и дополнувања  на Законот   за 
заштита на потрошувачите заради  транспонирање на Директивата  на Европската унија  за правата на потрошувачите. ( Директива 2011/83/ЕУ на Европскиот  Парламент и  Советот на ЕУ од 25.10.2011 година. Со оваа Директива се укинаа две директиви на ЕУ и тоа директивата за договори склучени надвор од деловните простории и Директивата за договори склучени  на далечина и се заменуваат со нова ккоја се однесува и на двата вида договори.
Со оглед дека во постојниот Закон  за заштита на потрошувачите договорите на далечина и договорите вон работните простории беа согласно старите директиви
со овие измени се врши хармонизација со европското законодавство и услогласување со новата директива.
2. 
Цели на предлог регулативата
Целта на Предлог - законот за изменување и дополнување на Законот за заштита на потрошувачите е да се обезбеди заштита на потрошувачите при  купувањето на производите или услугите надвор од деловните простории на трговецот и на далечина  по пат на интернет, телефон или пошта.

За потрошувачот тоа значи јасни информации кога купува он лајн, заштита од скриени трошоци на интернет, забрана на однапред  означување на веб страницата однапред означени полиња. 
На потрошувачот му се дава рок од 14 дена доколку се предомисли при купувањето, односно  да се откаже од договорот и трговецот мора да му го врати платениот износ, што подразбира и трошоците за испорака. Трговецот ќе го сноси ризикот за секое оштетување на стоката при превозот до моментот кога потрошувачот ја презел стоката.
Воведување на образец за повлекување од набавката доколку  потрошувачот се предомисли или отстапи  од договорот.

Трговецот мора да му ја открие вкупната цена на производот и услугата со сите додатни трошоци. Доколку потрошувачот за тоа небил известен пред извршувањето  на порачката на соодветен начин, нема да има обврска да ги плати тие додатни трошоци.
3.
Можни решенија (опции)

3.1
Опис на решението „не прави ништо“  
3.2
Опис на можните решенија (опции) за решавање на проблемот

 Со Предлог на  закон за изменување и дополнување на Законот за заштита на потрошувачите на потрошувачот  му  се обезбедуваво рок од 14 ден од приемот на стоката да може да го раскине договорот.  Трговецот мора да му го врати платениот износ, што подразбира и трошоците за испорака при  купувањето на производите или услугите надвор од деловните простории на трговецот (на пример кога трговецот ќе го посети домот на потрошувачот и продажба по пат на интернет, телефон или пошта). Правото на повлекување од договорот потрошувачот го остварува со пополнување на образец за повлекување.  Содржината и формата на Образецот за повлекување ќе биде уредена со правилник.
Потрошувачот може да поднесе и каква било друга недвосмислена изјава за својата одлука за да се повлече од договорот.
Потрошувачот ги враќа стоките на трговецот, во рок од четиринаесет дена од денот на кој го известил трговецот за својата одлука за повлекување од договорот.
Постојат и исклучоци од право на потрошувачот да го раскине договорт, а се однесуваат на стоки кои се специфични и кои се предлагаат со  измените на Законот.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Со предложените измени во Предлог на законот на потрошувачот му  се овозможува да добије јасни информации за стоките и услугите кога склучува  договор со трговецот при купување   на далечина и надвор од деловните простории на трговецот, за обврска за плаќање на сите дополнителни трошоци за транспорт, испорака или поштенски трошоци и сите други трошоци доколку може однапред да се пресметаат од трговецот, а воедно и  заштита од скриени трошоци на интернет, забрана за трговците на однапред  означување на веб страницата- однапред означени полиња. На потрошувачот му се дава можност во рок од 14 дена да се повлече од договорот без да му даде  на трговецот каква било причина и без да сноси трошоци со пополнување на Образец за повлекување. Тоа значи исти права за потрошувачите без оглед на тоа каде го купиле производот или услугата. За  трговците  утврдените  јасни правила на тргување ќе ги потикнат да го прошират своето работење преку националните граници. Ова  ќе влијае на зголемување на трговијата и економскиот раст. 
4.2 Фискални влијанија
Не

4.3
Социјални влијанија 

Не

4.4
Влијанија врз животната средина 

Не

4.5
Административни влијанија и трошоци – 

а) трошоци за спроведување
Не

б)трошоци за почитување на регулативата 

Не

5.
Консултации

5.1
Засегнати страни и начин на вклучување

За изработка на Предлог  Законот беше формирана работна група составена од претставници на Министерство за економија, Министерство за информатичко општество и администрација, Државен пазарен инспекторат и  Секретаријат за европски прашања. 

5.2
Преглед на добиените и вградените мислења
Добиени се позитивни мислења од страна на институциите на преставниците на работната група и нивните забелешки беа вградени во предлог законот. Покрај овие институции законот беше доставен и до Секретаријатот за законодавство и до Министерството за финансии. Министерството за финансии немаше забелешки додека Секретаријатот за зaконодавство имаше конкретни забелешки кои по направените  директни консултации беа вградени во Предлог-законот. 
Постапено е и по забелешките на Министерството за информатичко општество и администрација.
5.3
Мислењата кои не биле земени предвид и зошто

                Не

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Решенијата кои се утврдуваат во Предлог –законот се истите кои важат и Европската унија се унифицирани и се направени со цел да се стимулира непречениот развој и се поголемиот обем на трговија која се одвива по електронски пат (он лајн).  Со измените, потрошувачите од земјава ке ги имаат истите права како и потрошувачите од ЕУ, а тоа од своја страна ке влијае на нивната сигурност и на зголемувањето на економскиот раст.
6.2
Ризици во спроведувањето и примената на секое од можните решенија (опции)

Нема

6.3
Препорачано решение со образложение

Со предложените измени во Предлог на законот на потрошувачот му  се овозможува да добије јасни информации за стоките и услугите кога склучува  договор со трговецот при купување на далечина и надвор од деловните простории на трговецот, за обврска за плаќање на сите дополнителни трошоци за транспорт, испорака или поштенски трошоци и сите други трошоци доколку може однапред да се пресметаат од трговецот, а воедно и  заштита од скриени трошоци на интернет.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

7.2
Потребни подзаконски акти и рок за нивно донесување

Со  Предлог  на Законот е предвидено  донесување на Образец за повлекување од договор на далечина или договор склучен надвор од деловните простории на трговецот.Содржината и формата на Образецот ќе биде уредена со Правилник  кој ќ е се донесе во  рок од еден месец од денот на влегување на сила на овој закон.
7.3
Органи на државната управа, државни органи и други органи надлежни за спроведување

За спроведување на овој Закон надлежно е Министерството за економија и Државниот пазарен инспекторат. 

7.4
Активности за обезбедување на ефикасно спроведување на предлогот на закон

Ќе се спроведат обуки за инспектори од Државниот пазарен инспекторат за спроведување на одредбите од  Законот по неговото донесување.
8.
Следење и евалуација

8.1 
Начин на следење на спроведувањето 

Спроведувањето на одредбите од Предлог на законот и постигнатите ефектите ќе се следат од   Министерството за економија, Државниот пазарен инспекторат и Министерството  за информатичко општество и администрација, преку изготвување на редовни извештаи за извршени инспекциски надзори.
8.2
Евалуација на ефектите од предлогот на закон и рокови 

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................

потпис на министерот 
